Nafarroako Parlamentuko Mahaiak, 2010eko maiatzaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Telletxea Ezkurra jaunak aurkeztutako galdera, Pirinioen Garapenerako Plan Estrategikoaren baitan turismoaren sektorea sustatze eta dibertsifikatze aldera eginiko jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko maiatzaren 17an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Patxi Telletxea Ezkurra jaunak, Legebiltzarreko erregelamenduaren babesean, honako galdera hau aurkeztu du, Nafarroako Gobernuak idatziz erantzun dezan:

Pirinioen Garapenerako Plan Estrategikoa

Pirinioen Garapenerako Plan Estrategikoan jasotako jarduketak zazpi ardatzen arabera banatu dira: azpiegiturak eta komunikazioak; jarduera ekonomikoak; ondarea eta kultura; ingurumenaren kudeaketa; lurralde-egitura, hirigintza-garapena eta etxebizitza; ekipamenduak, zerbitzu publikoak eta gizarte ongizatea; neurri ekonomiko eta fiskalak; eta, azkenik, planaren kudeaketa.

Oro har, jarduketa azpimarragarrienak izan dira zerbitzu publikoetako sarbidea hobetzera zuzendurikoak –aurrekontuaren % 306 bete da–, sektore turistikoaren sustapena eta dibertsifikatzera zuzendurikoak –% 205,44–, baliabide kultural eta ondarezkoak leheneratzera eta babestera zuzendurikoak –% 195,59–, eta hirigintza-garapena eta etxebizitza eskuratzea hobetzera zuzendurikoak –% 188,45–.

Zeintzuk izan dira sektore turistikoaren sustapen eta dibertsifikazioaren alorrean eta baliabide kultural eta ondarezkoak leheneratu eta babesteari dagokionez eginiko jarduketak? (Jarduketa, haren deskribapena, herria, aurrekontua eta egungo egoera adieraztea nahiko nuke).

